
					此页尚未校对




〈鬼蜮已匿影。自昔樹勲業。莫先㧞翹頴共功非衆材。殆類無麵餠。孔明駐漢中。欲翦漢賊梗。委心任費禕。屈膝拜許靖。笑談扼奸雄。老死不得騁。至〉

〈今出師表。日月光炯炯惜哉會潼關。不從魏延請。公才幾倍亮。謀略濟忠鯁。機會有可乘臨事勿吹冷。秦隴咳唾定。歸衮顓國秉。頌磨浯水濱。銘勒〉

〈燕然頂。諸生筆如椽。須公一笑肯。劉漫塘集傲將軍歌贈周叔子馬帥。君不見細柳將軍專號令。壁門不受天子命。又不見隆中將略天下竒。屈〉

〈致不可就見之。丈夫意氣類如此。達則守官窮守已。齋壇未築國士去。軍令一申美人死。王翦定須六十萬李牧必遵前日軌。掃門求見齊舍人。魏〉

〈勃妄庸何足使。武皇踞厠對衛青。淮南君臣暗歡喜。寥寥古道不復見。後來捷逕何紛紛。灸手儻可熱。舐痔未為勤。金珠要結徧奴隷。鈇鉞倒置由〉

〈他人。傲將軍。今無矣。杜預苞苴通貴近裴度浮沉聊卒歲。兩賢屹立尚如斯。噲等區區焉足計。傲將軍。今有之。我得見之喜可知。行年六十未為老。〉

〈三衙致位官非卑。毛錐子。母我欺。妙年手折桂林枝。長槍大劎爾胡為。十載安邊功。書遍太常旗。周宣方歌境土復。吉甫已賦明哲詩。詔書星斗爛〉

〈馹騎風雷馳。平生許國心。日莫恐倒施。皂囊九扣閽。山立志不移。時携一樽酒。山水自娱嬉。傲將軍。誰與同。子真已去吳門市。杜陵不見天隨翁。賴〉

〈有倜儻朱。杖屨時相從。虎丘山頭弄明月。姑蘇臺上吟清風。為樂良有極。大義終無窮謹勿扁舟載西子。有時獵渭占非熊。許應龍東澗集和閩帥〉

〈詩。龍飛天子攬英雄。舊德欣逢泰道通。丹詔果然頒北闕。綵舟行矣駕東風。雨餘杉逕新添緑。暖入花妝旋姹紅。待得湖邊春色滿。我公已在鳳〉

〈池中。新鑿南湖接海潮。油幢領客泛蘭橈那知半夜雨聲急。却放斯晴物色饒。盡日登臨陪步武。髙談灑落挹風標。陽春白雪眞難和。泚筆惟書〉

〈道路謡。曹彦約昌谷集代送禮部楊侍郎帥江陵輔。鼎鼐真才筆橐聲。清朝人物獨先生。從來馬老荆州望。可但元公禮部名。謀帥直須醫國手。〉

〈輟賢何以慰人情。送春又數春回處。忍更堂堂背我行。慈恩一集成三紀。朝路相從不半年。託䕃身如松下草。願交身已社中蓮。一時事體公輕〉

〈重。到處參辰我後先。折贈不須門外柳。病懷落莫正如綿。劉後村集送真舍人帥江西。諫書元不為求名。上有穹蒼鑒至誠。索虜傳觀皆動色。豈〉

〈知難悟漢公卿。聞道泉人截𩍐留翰林從此去吾州。村中父老相持泣。但祝今侯似故侯。舶客珠犀凑郡城。向來點涴幾名卿。海神亦嘆公清〉


〈德。少見歸舟箇樣輕。應對詼諧路亦開。漢家天子日招徠。當時惟有膠西相。不向平津閣裏來。淮漢沄沄戰血腥。蜀山鬼哭不堪聽。如何一綫〉

